Llythyr Jwdas 3

Oes na beryglon yn wynebu’r eglwys?
Mae’r eglwys (nid adeilad, ond grŵp o Gristnogion yn cyfarfod gyda’i gilydd) yn wynebu ymosodiadau o’r tu allan a’r tu mewn.
Mae Duw wedi rhoi ffydd yn rhodd i Gristnogion. Un ffydd, un gwirionedd mae Duw wedi ei roi i’w bobl un waith ac am byth. Mae hyn yn fraint ac anrhydedd, a mae gan Gristnogion gyfrifoldeb i gadw’r ffydd yn bur yn wyneb ymosodiadau.

Mae erledigaeth neu ymosodiadau o’r tu allan yn gallu cynyddu ffydd a rhifau Cristnogion e.e. yn Tsieina a Gogledd Korea mae cannoedd o filoedd o Gristnogion yn dioddef oherwydd eu ffydd, ond nid yw ei niferoedd yn lleihau.

Mae ymosodiadau o’r tu mewn yn llawer mwy peryglus. Mae un pregethwr enwog o’r enw C.H.Spurgeon wedi dweud nad yw’r holl ddŵr sydd yn y môr yn gallu niweidio’r llong, tra mae’r dŵr yn aros y tu allan!  Un waith mae’r dŵr yn y llong mae’n stori wahanol. Dyma ddarlun o bobl sy’n ymosod ar wirioneddau’r ffydd Gristnogol o’r tu mewn, yn aelodau mewn capeli, yn weinidogion, yn bregethwyr ayyb.
Y broblem ydy bod pobl sydd ddim yn gwrando ar Dduw wedi sleifio i mewn i'ch plith chi. (Jwdas1:4)
Does dim sticyrs ar eu talcen – mae nhw’n ymddwyn yn slei, mae nhw’n sleifio i mewn.  Mymryn ar y tro mae nhw’n newid y neges sydd gan Dduw ar gyfer ei bobl. Mae nhw’n pregethu celwydd, a’u bwriad yn y pendraw ydy tanseilio a sarhau (insyltio) y ffydd Gristnogol.

Mae na rybuddion clir yn y Beibl am yr athrawon ffals hyn: 

Gwyliwch allan am broffwydi ffug. Bleiddiaid rheibus ydyn nhw go iawn, ond yn rhoi’r argraff i chi eu bod mor ddiniwed â defaid. (Mathew 7:15)
Rhybudd gan Iesu ydy hwn yn ei bregeth ar y mynydd. Mae’n rhaid i ni gymryd y rhybuddion yma o ddifri a bod yn wyliadwrus.

 Martyn Williams (wedi ei seilio ar anerchiadau a draddodwyd yng Nghynhadledd y Mudiad Efengylaidd, Awst 2009)

